
Shantidharmakritam Agni Stotram

ಶಾಂತಿಧರ್ಮಕೃತಂ ಅಗ್ನಿಸ್ತೋತ್ರಂ

ಕರ್ತವ್ಯೋಽತ್ರ ಮಯಾ ಸೋಽಯಂ ಧರ್ಮೋಽತ್ರ ಪ್ರಥಮೋ ಮಮ .

ವಿಚಾರ್ಯೇತ್ಥಂ ಸ ಮತಿಮಾನ್ ವಹ್ರಿಸ್ತೋತ್ರಂ ಜಗೌ ತದಾ ..೨೧..

ಶರಣಂ ಪಾವಕಂ ಗತ್ವಾ ತ್ವೇಕಚಿತ್ತಃ ಸ್ತವಂ ವ್ಯಧಾತ್ .

“ಓಂ ನಮೋಽನಂತಶಕ್ತ್ಯುಗ್ರಶಕ್ತ್ಯಾತ್ಮನೇ ಹರೇಃ ಪ್ರಭೋಃ ..೨೨..

ಓಂ ನಮಃ ಸರ್ವಲೋಕಾನಾಂ ಮಖಸಾಧನಮೂರ್ತಯೇ .

ಏಕದ್ವಿಪಂಚಧಿಷ್ಟ್ಯಾಯ ರಾಜಸೂಯೇ ಷಡಾತ್ಮನೇ ..೨೩..

ಪ್ರತ್ಯಕ್ಷದೇವರೂಪಾಯ ನಮಸ್ತೇ ದೇವವೃತ್ತಯೇ .

ಸರ್ವವರ್ಷ್ಮವತಾಂ ಶುಕ್ರರೂಪಾಯ ಬಲಿನೇ ನಮಃ ..೨೪..

ತ್ವಂ ಮುಖಂ ಸರ್ವದೇವಾನಾಮೀಶ್ವರಾಣಾಂ ಹರೇರಪಿ .

ತ್ವಂ ಪಾಕಃ ಸರ್ವಭೂತಾನಾಮನ್ನಾನಾಂ ರಸಿನಾಂ ತಥಾ ..೨೫..

ಹುತಂ ಹವಿರ್ಭಕ್ಷಯಁಸ್ತ್ವಂ  ಮೇಘತ್ವಾಯ ಕರೋಷಿ ವೈ .
ವೃಷ್ಟಿರೂಪಂ ತು ತದ್ಭೂತ್ವೌಷಧಿವ್ರಾತಾನ್ ಪ್ರಪುಷ್ಯತಿ ..೨೬..

ತತ್ಫಲಾದ್ಯೈರ್ಭೂತವಾಸಾಃ ಸುಖಂ ಜೀವಂತಿ ಜಂತವಃ .
ತತ್ಸಮಿದ್ಭಿರ್ಜನಾ ಯಜ್ಞಾನ್ ಪ್ರಕುರ್ವಂತಿ ಸುರಾ ಅಪಿ ..೨೭..

ದೈತ್ಯಾಶ್ಚ ರಾಕ್ಷಸಾಶ್ಚಾಪಿ ತ್ವದಾಧಾರಾ ವಿಭಾವಸೋ .

ಜರಾಯುಜಾಶ್ಚಾಂಡಜಾಶ್ಚ ಸ್ವೇದಜಾ ಭೂಮಿಜಾ ಅಪಿ ..೨೮..

ಆಪ್ಯಾಯಂತೇ ತ್ವಯಾ ಸರ್ವೇ ಸಂವೃಧ್ಯಂತೇ ತ್ವಯಾಽನಲ .

ಸಂರಕ್ಷ್ಯಂತೇ ತ್ವಯಾ ಸರ್ವೇ ತಥಾ ಮಾಂ ಪರಿರಕ್ಷಯ ..೨೯..

ದೇವೇಷು ತೈಜಸತ್ತ್ವಂ ವೈ ಕಾಂತಿ ಸಿದ್ಧೇಷು ವೈ ಭವಾನ್ .

ವಿಷಂ ನಾಗೇಷು ಚಾಸ್ಸೇ ತ್ವಂ ವಾಯುಭಾಗಃ ಪತತ್ರಿಷು ..೩೦..

ಮನುಜೇಷು ಪಶುಪಕ್ಷಿಗಣೇ ಕ್ರೋಧೋ ಭವಾನಪಿ .

ಅವಷ್ಟಂಭಶ್ಚ ತರುಷು ಕಾಠಿನ್ಯಂ ತ್ವಂ ಕ್ಷಿತಾವಪಿ ..೩೧..

ಜಲೇ ದ್ರವೋ ಭವಾನೇವ ಜವೋ ಭವಾನ್ ಹಿ ವಾಯುಷು .

ವ್ಯಾಪಕಸ್ತ್ವಂ ನಭಸ್ಯೇವ ಸರ್ವಂಭೂತಾಂತರಸ್ಥಿತಃ ..೩೨..

ತ್ವಮೇಕಸ್ತ್ರಿವಿಧಶ್ಚಾಪ್ಯಷ್ಟಧಾ ಸಹಸ್ರಧಾಪಿ ಚ .

ಸ್ವಾಹಾಸ್ವಧಾದಿಭಿರ್ಭೋಕ್ತಾ ಹವ್ಯಕವ್ಯಸ್ಯ ವೈ ಭವಾನ್ ..೩೩..

ಶಾಂತಿಧರ್ಮಕೃತಂ ಅಗ್ನಿಸ್ತೋತ್ರಂ

ಹೇತಿಷ್ವಾಪಿ ಭವಾನೇವ ಧಾರಾಸು ಸಂವಿರಾಜತೇ .

ಜಾತವೇದೋ ನಮಸ್ತುಭ್ಯಂ ಪಿಂಗಾಕ್ಷ ತೇ ನಮೋಽಸ್ತು ಚ ..೩೪..

ಹುತಾಶನ ನಮಸ್ತೇಽಸ್ತು ನಮಸ್ತೇ ಹವ್ಯವಾಹನ .

ಪಾವಕಾಽದ್ಯ ನಮಸ್ತೇಽಸ್ತು ನಮಸ್ತೇ ವಿಶ್ವಪಾವಕ ..೩೫..

ಪಾಕಕರ್ತರ್ನಮಸ್ತೇಽಸ್ತು ಪೋಷ್ಟಸ್ತೇ ಚ ನಮೋ ನಮಃ .
ತ್ವಂ ಜ್ಯೋತಿಸ್ತ್ವಂ ಮಹಾದಿತ್ಯೋ ವಿಭಾವಸೋ ನಮೋಽಸ್ತು ತೇ ..೩೬..

ಹಿರಣ್ಯರೇತಾ ವಹ್ನಿಸ್ತ್ವಂ ಸಪ್ತಜಿಹ್ವ ನಮೋಽಸ್ತು ತೇ .

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ದ್ವಾಪರಯುಗಸಂತಾನಾತ್ಮಕಸ್ಯ
ತೃತೀಯಖಂಡೇ
೧೫೮-ಅಧ್ಯಾಯಾಂತರ್ಗತಂ ಶಾಂತಿಧರ್ಮಕೃತಂ ಅಗ್ನಿಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೩.ಅಧ್ಯಾಯ ೧೫೮/೨೧-೩೬..

